
 

 

       Liturgical / Fiesta Celebrations/ International Day 

       April 2  Holy Thursday                        April 6 Octave Easter 

       April 3  Good Friday                            April 7  World Health Day 

         April 4  Holy Saturday                           April 9  Araw ng Kagitingan 
      April 5 Easter Sunday                         April 12  Divine Mercy Sunday 

       Feast of San Vicente Ferrer (Cugman & Libertad) 

       April 25  Feast of St. Mark Evangelist 

       April 26  Good Shepherd Sunday & World  Day of Prayer for Vocations 

 
 

     Priests Birthday Celebrations 

       April 2  Fr. Garry Igot                  April 22  Fr. Stephen Olario 

       April 5  Fr. Ronald Ledesma      April 23  Fr. Rymond Ratilla 

       April 11  Fr. Lyndon Zayas        April 28  Fr. Joel Lusat                   

       April 17  Fr. Julian Guinit Jr.      April 28 Fr. Roniedon Valmoria 

      April 18  Msgr. Rodolfo Roa       April 30  Fr. Remargin Ubalde 
 
 

     Priests Sacerdotal Celebrations 

       April 1  Fr. Ricardo Dancela’92                April 23  Msgr. Perseus Cabunoc’87 

       April 4  Msgr. U.Columbus Villamil’79  April 23  Fr. Pete Ubalde’87           

       April 8  Msgr. Abelard Cabillan’75          April 27  Msgr. Elmer Abacahin’83 

       April 9  Fr. Filomeno Cabulosan’75        April 28  Fr. Joel Lusat’90 

        April 10  Fr. Florencio Salvador Jr.’86    April 29  Fr. Raul Sesante’86 

       April 13  Fr. Nestor Caduyag’92             April 29  Fr. Remar Dagoc’91       

        April 13  Fr. Enerio Tacastacas’92           April 29  Fr. Cesar Ramantin’91 

      April 15  Msgr. Cirilo Isnani’86               April 29  Fr. Stephen Olario’91 

      April 16  Abp. Antonio Ledesma’73       April 29  Fr. Eddie Magtrayo’91 

      April 22  Fr. Gil Escalante’76                        April 30  Bp. Jose Cabantan’90 

 

 

 

 

 

 

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 
 
 

 

 

 

 

 

 

 

ABRIL 2015 

. 

April 15 ACDO BEC Formation Meeting @ Pueblo de Oro 

April 18 Vicariate BEC Assembly: Sto. Niño & Sta. Filomena 

April 18 St. Jerome Vicariate & St. John Vianney In-Service  

April 25 Vicariate BEC Assembly: San Pedro Calungsod 
April 25 Divine Mercy Vicariate & Sto. Niño Vicariate In-service 
     Sta. Rita de Cascia &  St. Francis de Assisi Vicariate  In-service  , CDOC 

BEC Office Address: Archbishop Residence, Fernandez Street, CDOC 

Email: beccdo@yahoo.com Visit Facebook Group: Basic Ecclesial Community- Gagmayng Simbahanong Katilingban Like 

the Facebook Page: Basic Ecclesial Community - ACDO 

Contact Details: 088-857-1357 / 09177165905 

                   AWIT SA GKK                                     
                      Koro: Katilingban masaksihon, katilingban maampoon,  
                                         Katilingbang nag-alagad,  kini ang GKK (2X) 
  

1. Kita ang katilingban sa mga tinun-an ni Jesus nagkahiusa, nagpadayon sa misyon 
ni Kristo. Katawhang propeta, pari ug alagad Ang katilingban sa kabus - Simbahan 
sa kabus. Kita ang katilingban sa mga tinun-an ni Jesus. Gihiusa, gilambigit  sa 
atong Ginoo. Nag-inambitay sa Pulong ug Yukaristiya, ug mga kabtangan, suod nga 
mga higala.  (Koro) 
 

2. Kita ang katilingban sa mga tinun-an ni Jesus namati sa pulong sa atong Ginoo, 
nagsaksi, nagsangyaw sa maayong balita sa atong kaluwasan  ug sa Gingharian. 
Kita ang katilingban sa mga tinun-an ni Jesus nag-ampo ug nagsimba sa atong 
Ginoo andam nga mohalad sa'tong  kinabuhi sama ni Kristo,  labaw nga pari. (Koro) 
 

3.Kita ang katilingban sa mga tinun-an ni Jesus katilingbang nag-alagad sa 
nanginahanglan. Nagpatunhay sa hustisya ug  sa kalinaw  
nakigbisog, nagpalambo sa Gingharian. Kita ang katilingban sa mga tinun-an ni 
Jesus gilangkoban sa kabos, nagdapig sa kabos. Way laing gisaligan, gawas ang 
Ginoo Maabtikong nagasalmot sa misyon ni Kristo. (Koro) 
 

GIY A SA SESYON  
1) PAGBASA SA TEMA 
2) UNANG AWIT UG BIBLE ENTHRONEMENT 

¶ Awit na kinahanglan haum sa tema or sa liturhikanhon nga panahon. 
3) PASIUNANG PAG-AMPO 
4) PAGBASA SA EBANGHELYO 
5) PAGBASA SA GIYA SA PAMALANDONG SA EBANGHELYO 
6) KAUGALINGONG PAGPAMALANDONG 
¶ Mga Pangutana isip giya sa pamalandong: 

a. Unsay akong nakita, nadungog ug gibati sa akong pakig-uban kang 
Kristo diha sa ebanghelyo nga nabasa? 

b. Unsa ang personal nga mensahe ni Jesus alang kanako? Unsa ang 
akong buhaton isip tubag sa Iyang mensahe alang kanako? 

7) IKADUHANG PAGBASA SA EBANGHELYO  
8) PAG-INAMBITAY 

a) Gamiton lamang ang pulong: ako, kanako, ko; ug dili ang pulong ato, 
kanato, kamo, kita, ikaw, sila. 

b) Likayan ang hataas nga pagpaambit.  
9) LIHOK/ BUSINESS MEETING 
¶ Pagtaho sa nahitabo sa mga plano sa miaging semana 
¶ Pagbasa sa mga concerns sa Obispo kon aduna 
¶ Pagplano sa pagabuhaton sa sunod semana 
¶ Paghisgot sa mga sugyot nga lihok sa SKK Guide 

10) KINAUGALINGON NGA PAG-AMPO O PERSONAL PRAYERS:  hamubo lamang 
nga pag-ampo sa pagdayeg, pasalamat, pasaylo ug mga panghinaut. 

11) AMAHAN NAMO 
12) PAGHALAD 
13) KATAPUSANG PAG-AMPO 
14) KATAPUSANG AWIT 

 

 

buhaton ang tanan bisan unsay mahitabo aron  pagpangita sa maong 
nawalang  karnero.  Siya nag-ingon, “Kung ang usa ka tawo adunay usa 
ka gatos ka karnero ug usa kanila nawala, dili ba niya biyaan ang 
kasiyamag-siyam (99) aron pagpangita sa usa nga nawala?”(Mt 18:12). 

Mas hingpit ang kalipay sa Ginoo kung ang usa ka makasasala 
mahibalik ug mahiusa ang tanan uban Kaniya didto sa balay sa Iyang 
Amahan. Si San Agustin nag-ingon, “Ang Ginoo nahigugma sa matag 
usa kanato nga daw ikaw ra ug wala nay lain.” Si Kristo usab nag-ingon, 
“Nakaila ako sa Akong mga karnero.” Matud pa sa usa ka Philosopher, 
“Ang tawo mahimong lobo (wolf) sa isig katawo”. Ang lobo  motukob 
ug mopatibulaag sa mga karnero. Si Kristo mipahimangno sa Iyang mga 
tinun-an, “Ako nagpadala kaninyo nga sama sa mga karnero ngadto sa 
panon sa mga lobo.” (Mt. 10:16). Kita mamahimong lobo kung kita 
nagtan-aw lamang sa atong kaugalingong interes imbes ang kaayohan 
sa atong karnero. Kung ang mga magti-ayon mapakyas sa 
mahigugmaong pag-ina alagaray sa panginahanglanon sa usag-usa, sila 
mahimong mga lobo nga moguba sa ilang relasyon. Ang mga ginikanan 
usab mamahimong mga lobo ngadto sa ilang mga anak kung mas 
gitagaan nila ug atensyon ang ilang ambition kaysa panginahanglanon 
sa ilang mga anak.  

Mga pangulo, magtutudlo, trabahante, ug otoridad mahimong 
mga lobo imbes magbalantay kung ilang pahimuslan ang mga tawo nga 
ilang gidumala para sa ilang kaugalingong pag-uswag. Ang Maayong 
Magbalantay, nga mao ang atong modelo, nag-ingon, “Paghigugmaay 
kamo sa usag-usa sama nga Ako nahigugma kaninyo” (Juan 15:12). Ang 
sukaranan sa atong pagtahan (commitment) dili kung unsa ang atong 
makuha sa uban, kon dili unsa ang atong mahimo para sa atong isig ka 
tawo. Usa ka dakong kahiusa ug kahapsay ang atong maangkon diha sa 
atong pamilya, parokya, ug nasud kung kita mahimong manggihatagon 
nga naninguha lamang sa mahigugmaong pagserbisyo sa usag-usa. 

Mga Hagit sa Pagkinabuhi Subay sa Ebanghelyo: 
 

           Isip mga anak sa maayong magbalantay, kita sad giawhag 
nga mahimong maayong magbalantay. 
 Giunsa nako paggamit ang tanan nga butang nga gasa 
kanako sa Ginoo sa akong kinabuhi? Isip usa ka magbalantay sa 
kinaiyahan, nahimo ba nako ang kabubut-on sa Diyos taliwala sa 
mga hagit ug pagsulay sa kinabuhi? Usa ba akong maayong 
magbalantay sa akong pamilya, sa akong silingan, ug mga 
kaigsuonan ni Kristo? 

Mga Hagit sa Pagkinabuhi Subay sa Ebanghelyo: 
 

           Sa atong ebanghelyo karon, giawhag kita nga kanunay 
nato ablihan atong hunahuna ug kasingkasing sa pagtungha sa 
Ginoo sa atong kinabuhi. Kay kaniya lamang makaplagan ang 
hingpit nga kalinaw, pagtuo, paglaom, ug paghigugma. 
 Alang kang kinsa ang akong pagpaningkamot adlaw-
adlaw? Unsa ang role – papel ni Kristo sa akong kinabuhi ug sa 
adlaw-adlaw nako nga pagpaningkamot? Kung si Kristo 
importante kanako, unsa ang mga butang nga angay nako 
buhaton nga makapahimuot sa akong mahigugmaong Diyos? 
 

April 26, 2015 (Good Shepherd  Sunday, World Day of Prayer for  Vocations) 

Ika-upat nga Domingo sa Pagkabanhaw-Tuig B 

TEMA: “ANG MAAYONG MAGBALANTAY” 

Ebanghelyo Juan 10:11-18 
 

GIYA SA PAMALANDONG SA EBANGHELYO 

Ang kinabuhi sa magbalantay sa karnero lisod kaayo. 
Walay panon sa mga karnero nga makasibsib kung walay 
magbalantay. Ang karnero kinahanglan kanunay bantayan 
tungod kay sila adunay kinaiya nga dali mapapag ug mawala. 
Ang trabaho sa magbalantay  halos walay pagpahulay ug 
delikado usab kay kinahanglan iyang protektahan ang mga 
karnero sa mga ihalas nga mananap ilabi na sa mga lobo ug 
adunay mga kawatan ug tulisan usab nga manguha sa mga 
karnero. 

Ang pagkamagbalantay sa kanunay, walay kahadlok, 
mahigugmaon ug pagkamapasensyahon sa iyang panon mao 
ang mga importanteng hiyas sa usa ka maayong magbalantay. 
Si Hesus usa ka Maayong Magbalantay. Isip usa ka maayong 
magbalantay, Siya dili mobiya kanato. Sa Iyang 
pagkamagbalantay, Siya naghunahuna ug naninguha kanunay 
nga ang Iyang mga karnero dili magkatibulaag. Usa Siya ka 
Magbalantay nga tigpanalipod ug nangita sa Iyang mga karnero ug  

 
 

 gihulga sa daghan nga mga pag 

April 5, 2015 (Easter Sunday of the Lord’s Resurrection)  

Unang  Domingo sa Pagkabanhaw – Tuig B 
TEMA: “ANG BUHING SAKSI NI KRISTO”  

Ebanghelyo Juan 20:1-9 
 

GIYA SA PAMALANDONG SA EBANGHELYO 

Ang ebanghelyo karong adlawa naghisgot sa pagpaambit sa 
atong pagtoo  ngadto sa uban.  Buot ni Hesus nga ang Iyang mga 
sumusunod mamahimong buhing saksi Niya. Gitawag kita Niya 
una nga mamahimong personal nga suod kaniya ug mapaambit 
nato ang maong kasinatian ngadto sa uban sama sa nahitabo sa 
ebanghelyo. Si Kristo mismo mihatag sa Iyang presensya  kung 
adunay pag inambitay sa  kasinatian sa pagtoo  ilabina ngadto sa 
mga sumusunod nga kulang sa Pagtoo. 

Unsa man ang gibuhat ni Kristo ngadto sa nakasinati Kaniya? 
1. Mihatag Siya sa Kalinaw ngadto sa mga kasingkasing nga 

wala mahaluna. 
2. Gipasabot niya nga ang Hesus nga nag antos ug namatay 

sa makauulaw nga kamatayon  sa Krus  mao ang  Hesus  
nga dakung buhi  uban sa kahimayaan sa Dios. 

3. Giabli Niya ang ilang hunahuna sa pagsabot sa kasulatan 
ug  ang pagpunting  sa kasulatan mahitungod Kaniya. 

4. Gipadala dayon  ni  Kristo sila nga mamahimong Iyang 
mga saksi. Gihatagan Niya sila sa kalinaw, gilig-on ang 
ilang pagtoo ug giwala ang ilang pagduhaduha.  

 
Mga Hagit sa Pagkinabuhi Subay sa Ebanghelyo: 
          Isip mga binunyagan ug suod nga anak sa Diyos, kita gitawag aron 

mahimong buhing saksi ni Kristo sa kalibutan labi na sa atong mga 

kaigsuonan.  

          Sa akong kinabuhi karon, sa asang higayon nga ako nasinati ug nakita 

si Kristo ngadto sa uban? Sa unsang higayon nga nakita ug nasinati sa uban 

si Kristo dinhi kanako: sa akong sinultihan, mga gibuhaton ug adlaw-adlaw 

nga pagpanginabuhi? Unsa ang angay nakong buhaton aron molambo ako 

isip buhing saksi sa kinabuhi ni Kristo kauban sa akong pamilya, mga 

silingan, paryente ug sa mga nanginahanglan? 

April 12, 2015 (Divine Mercy Sunday) 

Ikaduhang Domingo sa Pagkabanhaw – Tuig B 
TEMA: “ANG KALINAW MAANAA KANINYO!  

             TUO UG AYAW NA PAGDUHA-DUHA.” 

Ebanghelyo Juan 20:19-31 
 

GIYA SA PAMALANDONG SA EBANGHELYO 

“Bulahan ang tawo nga mituo bisag wala makakita.” Mao kini 
ang pasalig sa Ginoo alang niadtong nagduha-duha sa pagtuo Kaniya 
ilabina sa Iyang pagkabanhaw.  

Ang kalinaw nga gitanyag ni Kristo ngadto sa Iyang mga tinun-
an nagsumikad kini sa Iyang nasinati nga kalinaw bunga sa Iyang 
pagkamasinugtanon sa kabubot-on sa Amahan. Ang Iyang pagtoo ug 
pagsalig sa Amahan maoy naghatag Kaniya og kalinaw ug nakapabilin 
Kaniya nga malinawon taliwala sa sakripisyo, pag-antos sa mga 
kasakitan ug kamatayon sa krus. 

Kita usab mahimong mga magsasangyaw sa Iyang kalinaw kung 
atong sundon ang kinaiya ni Kristo diha sa paghigugma ug pagsunod sa 
kabubut-on sa Amahan diha sa adlaw-adlaw natong pagkinabuhi.  
Sa laing bahin, karong Domingoha, gisaulog sa Simbahan ang 

kapistahan sa Diosnong Kalooy (Divine Mercy).  

Niining higayona atong masinati ang madagayaong Diosnong 
kalooy ug gugma alang kanatong makasasala. Sama sa pagpadayag ni 
Kristo sa Iyang gugma ug kalooy ngadto kang Tomas nga 
maduhaduhaon, kita usab wala hikawi sa Dios nga makaambit sa 
grasya sa kalooy.  

Mao kini ang mensahe sa kalooy nga diha sa kayano nga 
paghinumdom sa atong panghuna-huna ang ABC: 

 
A. Ask for His mercy. Buot sa Dios nga mangaliyupo kita kanunay 

sa Iyang kalooy. Maghinulsol sa atong mga sala ug mangamuyo 
sa Iyang kalooy aron mapasaylo kita sa atong mga kasal-anan 
ug pagkamaduhaduhaon sa atong pagtoo sa Dios. 

B. Be merciful. Buot sa Dios nga sama Kaniya magmaloloy-
on usab kita, maalagaron ug magmanggihatagon nga dili 
magkwenta ug magpaabot sa balos. 

C. Complete trust in Jesus. Sama sa gipadayag diha sa tema 
nga magmalinawon kita diha sa pag-alagad. 

Mosalig kita sa Dios nga walay pagduha-duha nga maghatod 
kanato sa kahagkap sa tanang mga buluhaton ug kalipay nga  
modawat sa grasya sa Dios magamay man o madako. 
 

Mga Hagit sa Pagkinabuhi Subay sa Ebanghelyo: 
            Ang tema sa pag-abot sa atong pinalanggang Santo Papa 
Francisco (niaging bulan sa Enero) mao ang “Mercy and 
Compassion.” Karong adlawa ato gisaulog ang pagkamaloloy-on sa 
atong Ginoong HesuKristo. Ang iyang Diosnong kalooy dili lamang  
hangtod sa pagbati kondili giubanan ug paglihok , pagbuhat, ug 
pamaagi aron matambalan ang kasakit sa mga nag-antos. 
 Duna bay higayon sa akong kinabuhi nga nadawat nako ang 
lahom nga pagpasaylo sa usa ka tawo? Unsa man ang akong gibati? 
Mituo ba ako nga ang tinuod nga paghigugma mao ang pagsalig ug 
pagtuo sa Diyos nga walay pagduhaduha? Sa unsang higayon sa 
akong kinabuhi nga nahimong “real” kini? 
 

April 19 2015  

Ikatulong Domingo sa Pagkabanhaw -Tuig B 
TEMA: “ANG KALINAW NI KRISTO.  

              ANG KALINAW MAG-UBAN KANINYO” 

Ebanghelyo Lukas 24:35-48  
 

GIYA SA PAMALANDONG SA EBANGHELYO 

Sa atong ebanghelyo karon, gilig-on ug gihingpit ni Hesus 
ang pagtuo sa nagduhaduha nga mga tinun-an kabahin sa Iyang 
kabanhawan pinaagi sa Iyang pakig-uban ug pakighinabi kanila. 
Pinaagi sa Iyang pulong ug buhat diha sa pagpikas sa pan 
napadayag Niya ang Iyang buhi ug dayag nga presensya sa Iyang 
kabanhawan. 

Ang maong panghitabo nakapahigmata o nakapaamgo sa 
mga disipolos ni Kristo sa kamatuoran sa Iyang mga pagtulun-an 
ug nagdasig kanila sa pagpadayon samga maayong buhat ni 
Kristo ug mao kini ang nakapalig-on ug nakapahimo  kanila nga 
mga buhing saksi ni Kristo. 

Sa atong kinabuhi karon, kita gi-aghat nga magmadasigon 
ug magmakanunayon sa pagsaksi ni Hesus diha sa Iyang pulong 
ug buhat. Dinasig sa mga sakramento ato usab matagamtam ang 
matuod nga presensya sa Dios ilabina diha sa Liturhiya sa Pulong 
ug Yukaristiya. 

